歐陽修詞選 

歐陽修 

蝶戀花 
庭院深深深幾許，楊柳堆堙，簾幕無重數。
玉勒雕鞍路。
雨橫風狂三月暮，門掩黃昏，無計留春住。
淚眼問花花不語，亂紅飛過鞦韆去。 

生查子 
去年元夜時，花市燈如晝。
月上柳梢頭，人約黃昏後。

今年元夜時，月與燈依舊。
不見去年人，淚滿春衫袖。


玉樓春 
樽前擬把歸期說，未語春容先慘咽。
人生自是有情痴，此恨不關風與月。

離歌且莫翻新闋，一曲能教腸寸結。
直須看盡洛城花，始共春風容易別。 

朝中措 （送劉仲原甫出守維陽） 

平山欄檻倚晴空，山色有無中。 
手種堂前垂柳，別來幾度春風。 

文章太守，揮毫萬字，一飲千鍾。 
行樂直須年少，樽前看取衰翁。 

